
ഓം  അ॒ഹം
രു॒ദ്രേഭി॒ര്വസു॑ഭിശ്ചരാമ്യ॒ഹമാ᳚ദി॒ത്യൈരു॒ത
വി॒ശ്വദേ᳚വൈഃ  ।
അ॒ഹം  മി॒ത്രാവരു॑ണോ॒ഭാ
ബി॑ഭര്മ്യ॒ഹമിം᳚ദ്രാ॒ഗ്നീ  അ॒ഹമ॒ശ്വിനോ॒ഭാ  ॥ 1॥

അ॒ഹം  സോമ॑മാഹ॒നസം᳚  ബിഭര്മ്യ॒ഹം  ത്വഷ്ടാ᳚രമു॒ത
പൂ॒ഷണം॒  ഭഗമ്᳚  ।
അ॒ഹം  ദ॑ധാമി॒  ദ്രവി॑ണം  ഹ॒വിഷ്മ॑തേ  സുപ്രാ॒വ്യേ॒
യേ॑  3 യജ॑മാനായ  സുന്വ॒തേ  ॥ 2॥

അ॒ഹം  രാഷ്ട്രീ᳚  സം॒ഗമ॑നീ॒  വസൂ᳚നാം  ചികി॒തുഷീ᳚
പ്രഥ॒മാ  യ॒ജ്ഞിയാ᳚നാമ്  ।
താം  മാ᳚  ദേ॒വാ  വ്യ॑ദധുഃ  പുരു॒ത്രാ
ഭൂരി॑സ്ഥാത്രാം॒  ഭൂ ~ര്യാ᳚വേ॒ശയംതീ᳚മ്  ॥ 3॥

മയാ॒  സോ  അന്ന॑മത്തി  യോ  വി॒പശ്യ॑തി॒  യഃ  പ്രാണി॑തി॒
യ  ഈം᳚  ശൃ॒ണോത്യു॒ക്തമ്  ।
അ॒മം॒ത॒വോ॒മാംത  ഉപ॑ക്ഷിയംതി॒  ശ്രു॒ധി  ശ്രു॑തം
ശ്രദ്ധി॒വം  തേ᳚  വദാമി  ॥ 4॥

അ॒ഹമേ॒വ  സ്വ॒യമി॒ദം -വഁദാ॑മി॒  ജുഷ്ടം᳚
ദേ॒വേഭി॑രു॒ത  മാനു॑ഷേഭിഃ  ।
യം  കാ॒മയേ॒  തം  ത॑മു॒ഗ്രം  കൃ॑ണോമി॒  തം  ബ്ര॒ഹ്മാണം॒
തമൃഷിം॒  തം  സു॑മേ॒ധാമ്  ॥ 5॥

അ॒ഹം  രു॒ദ്രായ॒  ധനു॒രാത॑നോമി  ബ്രഹ്മ॒ദ്വിഷേ॒
ശര॑വേ  ഹംത॒  വാ  ഉ॑  ।
അ॒ഹം  ജനാ᳚യ  സ॒മദം᳚  കൃണോമ്യ॒ഹം  ദ്യാവാ᳚പൃഥി॒വീ
ആവി॑വേശ  ॥ 6॥

അ॒ഹം  സു॑വേ  പി॒തര॑മസ്യ  മൂ॒ര്ധന്  മമ॒
യോനി॑ര॒പ്സ്വം॒തഃ  സ॑മു॒ദ്രേ  ।
തതോ॒  വിതി॑ഷ്ഠേ॒  ഭുവ॒നാനു॒  വിശ്വോ॒താമൂം  ദ്യാം -
വഁ॒ര് ഷ്മണോപ॑  സ്പൃശാമി  ॥ 7॥



അ॒ഹമേ॒വ  വാത॑  ഇവ॒  പ്രവാ᳚മ്യാ॒ -രഭ॑മാണാ॒
ഭുവ॑നാനി॒  വിശ്വാ᳚  ।
പ॒രോ  ദി॒വാപര॒  ഏ॒നാ  പൃ॑ഥി॒വ്യൈ -താവ॑തീ  മഹി॒നാ
സംബ॑ഭൂവ  ॥ 8॥

ഓം  ശാംതിഃ॒  ശാംതിഃ॒  ശാംതിഃ॑  ॥

॥  ഇതി  ഋഗ്വേദോക്തം  ദേവീസൂക്തം  സമാപ്തമ്  ॥
॥തത്  സത്  ॥

